
ABSTRAK

Program Plus Tahfiz UiTM adalah program dibawah kursus Kokurikulum yang ditawarkan
bagi pelajar lepasan pengajian tahfiz di seluruh negara yang melanjutkan pengajian akademik
dalam pelbagai bidang profesional di UiTM. Program tersebut bertujuan membuka ruang
kepada pelajar aliran tahfiz yang melanjutkan pengajian di UiTM untuk terus konsisten dalam
mempertahankan hafazan walaupun berada dalam pelbagai bidang pengajian di UiTM sama
ada peringkat Diploma atau ljazah Sarjana Muda. Program ini ditubuhkan pada September
2018 dan lepasan kohort pertama Plus Tahfiz UiTM telah berjaya menamatkan program ini.
Oleh itu, artikel ini bertujuan untuk mengetengahkan tahap pencapaian pelajar kumpulan
pertama yang mengikuti program Plus Tahfiz UiTM sebagai petunjuk awal kejayaan
perlaksanaan program ini. Pendekatan yang digunakan dalam kajian ini adalah kualitatif iaitu
melalui analisis dokumen berkaitan program Plus Tahfiz UiTM, rekod hafazan pelajar dan
Purata Nilai Gred Kumulatif (CGPA) pelajar. Dapatan menunjukkan suatu pencapaian positif
untuk kumpulan pertama perlaksanaan program Plus Tahfiz UiTM dengan penyertaan seramai
226 orang pelajar, yang mana 181 orang pelajar dari pengajian peringkat Diploma, dan 45
orang dari pengajian peringkat ljazah Sarjana Muda. Kedua-dua sesi pengajian ini juga
menunjukkan suatu tahap pencapaian yang baik apabila seramai 72% pelajar berjaya
memperoleh keputusan purata CGPA 3.00 hingga 4.00.

